
nomlanadi: Jean Foutre —aldamchi, muttaham, ablah,
Sharles —firibgar, André —hushamadgo‘y. Qirol Charlz
[ll ning kenja o‘g‘liga Genri Charlz Albert Devid deb
ism berilgan. Tug‘ilganlik to‘g‘risidagi guvohnomada
ko‘rsatilganiga garamay, deyarli hamma shahzodani
Genri emas, balki Garri deb chagirishining sababi aniq
emas. Genri nomi eski fransuzcha Anri (Henri) nomidan
kelib chiggan, ammo vaqt o‘tishi bilan (o‘rta asrlarda)
inglizcha versiya — Garridan foydalana boshlandi.
Genrix deb atalgan monarxlarning ko‘pchiligi ham
o‘sha paytda Garri deb chagqirilgan. Xullas, muayyan
davrning o'z moddiy, ma’naviy ehtiyojlari bo‘ladi. Bu

talablarini qo‘yadi. Zamona zayli bolaga ism berish
odatlariga ham ta’sir ko‘rsatadi, davriga xos ismlar
zaxirasini shakllantiradi. Birog bu inson ta’siridan,
uning ongli aralashuvidan tamomila tashqari jarayon
emas. Jamiyatning ilg‘or ziyoli gatlami bunday milliy
masalalarda sergak bo'lishi, birda nomuvofiq, birda
nomunosib ko‘ringan jarayonlarda o‘zini daxldor
sezishi lozim. Demak, keng ma’noli antroponimlar
leksik-semantik kategoriya sifatida ma’lum darajada
mavhumlik va o‘ziga xoslikka ega bo‘lgan, hodisa
yoki predmet xarakteriga ega bo‘lishi mumkin bo‘lgan,
nominativ to‘liq giymatli birliklardir.

ehtiyojlar jamiyat hayotining barcha jabhasiga o'z

Inobat MADRAXIMOVA,
ChDPU tadqiqotchisi

XOSIYAT RUSTAMOVA SHE’'RLARIDA KUZ MODUSI

Annotatsiya: maqolada shoira Xosiyat Rustamova she’rlaridagi kuz modusining obrazlar orgali tasvirlanishi va
shoiraning vogelikni intensiv shakldan yoki ifodasidan tabiiy ruhiy bir holatni chizish orqgali ruhiy-ijtimoiy kayfiyatni
ilgari surishi hagida so‘z ketadi.

Kalit so‘zlar: modus, kuzak modusi, xronotop, modernizm, obraz.

AHHOTaUuMA: B cTaTbe roBopuTcs 06 ONMcaHnM OCEeHHero naga B CTUXOTBOPEHMSX noatecchbl XocuaT PycTa-
MOBOW Yepes3 obpasbl ¥ MOAHATMM NMO3TECCOM NCUXOCOLMANbHOr0O HAaCTPOEHUS MYyTEM PUCOBaHNS €CTECTBEHHOro
AYLLEBHOrO COCTOSIHWSA U3 MHTEHCUBHOW (hOPMbl UMW BblPaXXEHUS AENCTBUTENbHOCTU.

KnroueBble cnoBa: s1ad, oceHHuUl obpa3s, XpoOHOmMor, MoOepPHU3M, 0bpas.

Abstract: the article talks about the description of the autumn mood in the poems of the poetess Khosiyat
Rustamova through images and the poetess raising the psychosocial mood by drawing a natural state of mind
from an intense form or expression of reality.

Key words: mode, autumn look, chronotope, modernism, image.

XX asrning 90-yillarida o‘zbek she’riyatiga chagmoqgdek kirib kelgan A.Qutbiddin, Z.Mirzo, H.Ahmedova singari
Xosiyat Rustamovaning ham o‘rni beqiyosdir. Shoira she’rlaridagi modernistik qarashlar har gqanday vaziyatda
G'arb-u Sharq an’analari sintezi fonida yuzaga kelgan. Demak, shoira izlanishlarida o'z salaflari, tengqurlari
gatori — ustozlariga ergashish ham muhim ahamiyat kasb etadi. Shoira kim va ganday mavzu atrofida mushohada
yuritmasin, ijodidagi ikki jihat e’'tiborga loyiqdir: birinchisi, gisqalik, ikkinchisi shu gisgalikda obrazlilikning yorgin
suratlarda namoyon bo‘lishi. Shunday she’rlar bo‘ladiki, biroq unda atayin birgina so‘z — yashirinadi. So‘z o'yinining
jonli metamorfozasida shoiraning erkka tashna nigohi porlab turadi:

Juda ogir — esga tushgan chog’

O'ylab ketar umr so‘ngini.

Oy — osmonning ko‘ksidagi dog’,

Xira qilib turar ko‘nglini.

Ko‘kka yolg‘on hilolni ilib,

Tunlar buzmay turganda pinak.

Qora xalgni gorong‘u qilib

Pardasini tushirar falak .

Jonlantirish — shoira she’riyatiga xos yana muhim
bir poetik talginning o‘ziga xosligidir. Umrning — so‘nggi
esa — kuz, o'lim va bu dunyo bilan xayrlashmoq ekanligi
ayonlashadi. Shoiraning Oy — osmonning ko‘ksidagi
dog’ ekanligiga ishora esa zulmat hamisha insonni kuchli
gilishga o‘rgatadi. Axir, yorug‘likka talpingan o‘rmondagi
yo‘lovchi yashash uchun kurashishi tayin. Shunday
ekan, shoira ayni shu o‘xshatishni nozik pardalar bilan
idroklaydi. Negaki, qorong‘ulikka mahkum bir millatning
taqdiri haqiqiy ijod kishisini bezovta gilmasligi mumkin
emas. XX asrning Cho'lpon an’analari tadqigotimizdagi
to'rtta iste’dodli shoirning ijodiy kredosida alohida
topilmalar ekanligi kundek ravshanlashadi.

Xazon mavsumidagi ruhiy-ijtimoiy kayfiyati shoirani
ma’nan vyanada o'stiishga chorlagani hagiqat.
Shoiraning juda ko‘pchilik she’rlarida hali tiriklik va
o'lim orasida uvol bo‘lgan XAZONni tasvirlash modusi
yetakchilik gilayotir:

Chirigan shoxlarda chaygalib chunon,

So‘nggi bor — 0‘zingga kelding qayerdan?

Men seni kuzatib, kuzatib hayron —

O‘zim ham qaygadir

Ketayotirman.

Chirpirab-chirpirab

tushasan nogoh,

Mayda oflimlardan uchasan yuksak.

Nahotki, poyimdan

Topgansan panoh.

Nahotki, men bilan

birgasan kuzak?!

Gul bilan xazonni

barobar etding,

Ketar chog‘ — baxtiyor etding havolab.

She’rdagi jonlantirish va o'xshatishlar shu gadar bir
ipga tizilgan marjondek ifodalanganki, o‘gigan o‘quvchi
birdan sergak tortishi tayin. Chunki unda o‘limning ham
shirin visol ekanligini, xazonlar davrasida kechayotgan
lirik gahramonning kayfiyat, ruhiy olamini idroklaydi.
Aynigsa, inson bir-biriga talpingandagina shunday obrazli
ifodalarga ro‘baro® keladi. Demak, shoira izlanishlaridagi
— xazonli bog'lar, aslida o‘zining gismatining bir uzvi.
Shunday ekan, uni talgin gilishda — poetik o‘lchovning
tarixiy ildizlariga teran nazar solish ishonchni oglaydi.

Kuz — kuzak moduslari (xazon) pallasiga gadar
o'lim bilan olishgan tabiatning injigliklarini shoir o‘ziga
singdira olsagina baxtiyor lahzalarni kashf qiladi.

20-21-betlar.

Shu ma’noda, insondagi iqgtidor va talant hamisha
bir xil kechmaydi. Biroq shoirlarning eng iqgtidorli,
mehnatsevar va omadlilari instinktik ravishda tabiatning
o‘zidan yoki mashglar natijasida o‘zlashtirgan narsalarni
donishmand va fozil Aristotel umumlashtira oldi va
san’atga tatbiq etdi. Zero, u hodisalarning sababini
anglashni bilan, boshgalarga an’anaviy ravishda yoki
tasodifan ayon bo‘lgan narsalarni u tafakkur kuchi bilan
izlab topardi. Aristotel fagat xatolardan qochish usulini
kashf etmadi, u bizga eng gisqa yo'Ini, qaysiki, shundan
borilsa, xato qilinmaydigan yo‘lni ko‘rsatib berdi.
Binobarin, X.Rustamovaning poetik izlanishlarida erkin
(sarbast) she’rning boshqga tengdoshlaridan tamomila
ajralib tutgan, uslubiy-shakliy o'ziga xos jihatlarni
ko‘ramiz. Aynigsa, shoiraning fasllar — bahor, yoz, kuz,
va qish xronotopiga monand tuyg‘ularida modernistik
g‘oyalar tarannumi yaqqol ajralib turadi.

X.Rustamovaning kuz xronotopiga doir o‘nlab
she’rlarida modernizm: bilish va anglatish ehtiyoji
o'laroq yuzaga kelganini inkor qilib bo‘lmaydi. Chunki
shoira G‘arbda rasm bo‘lgan an’anadan tamomila milliy
she’rga yangicha shakl bag‘ishlamoqgda. O‘lim va hayot
orasidagi vido maktubida, xazon yoki daraxtlarning
mungli nolalari, qushlarning horg‘in kayfiyati xuddi
suratlardagidek aks-sado bermoqda:

Vogelikning intensiv shaklidan yoki ifodasidan tabiiy
ruhiy bir holatni chizish X.Rustamovaga xos usullardan
biri bo‘lsa, ajabmas! Ba’zan o‘limni faslga, fasIni olimga
antiteza usulida — insonning yashash instinktiga javob
axtarish ilinjida galam suradi. Shoira “Kuzak” she’rida
ayni shu ruhiy-ijtimoiy kayfiyatni ilgari suradi va bunga
yangicha ma’no yuklashga erishadi:

Bog‘larga ne bo‘ldi?

Ko‘kda nima gap?

Borliq to‘lib ketdi shovgin-suronga.

Xuddi taslim bo‘lgan askara o‘xshab,

Daraxtlar qo'lini cho‘zdi osmonga.

Ortigcha yig‘iga bermadi izn —

Shamol g‘azab bilan

Tutdi dastini.

Borligga qorong‘u tushishi bilan,

Kuz somon yo'liga kirdi bostirib.

She’rdagi ramziy-majoziy pafos inson tuyg‘ularini
yanada yuksaltiradi. O‘quvchi kuzga o'zi beixtiyor savol
bera boshlaydi. Bu savollar zamirida insonning o'ziga
tan hayotiy kechmishlari aks etadi. To‘g'ri, ijtimoiy
lirikaning mazmun-mundarijasida yuzaga chiqgan ruhiy
tovlanishlar yangi modern she’riyatga asos bo‘lgani
ayni hagigatdir. Kuzning osmon-u falakka uchib ketishi,
umrning ham o‘tkinchiligiga ishora gilinmoqda.

